
Tuileachadh
Tuileachadh agus an àrainneachd – Slighe Ionnsachaidh


Ro-ràdh

Tha an t-slighe ionnsachaidh seo mar aon de shreath a tha air an dealbhadh airson taic do dh’ionnsachadh is teagasg foghlam èiginn is fulangais. Tha e gu h-àraidh a’ cuimseachadh air tuileachadh. Tro sgrùdadh nan adhbharan agus buaidh tuileachaidh, bidh luchd-ionnsachaidh a’ beachdachadh air mar a chuirear casg air agus mar a dh’ullaichear airson suidheachaidhean tuile.  
Tha an t-slighe ionnsachaidh a’ gabhail a-steach chothroman air planadh is measadh eadar-chuspaireil. Tha cuideachadh luchd-ionnsachaidh gu tuileachadh a thuigsinn a’ cur taic ri lìbhrigeadh air prìomh raointean curraicealaim leithid feadhainn a tha nan ‘dleastanasan do na h-uile’ cho math riuthasan a tha sònraichte do raointean cuspaireil.
Tha an t-slighe ionnsachaidh a’ còmhdach nan eòlasan a leanas:
· Aibhnichean is tuileachadh
· Tuileachadh agus a’ chuairt uisge.

Eòlasan agus builean 
HWB
· Tha mi ag ionnsachadh cunnart a mheasadh agus a stiùireadh, mi fhìn agus càch a dhìon agus comas air cron a lùghdachadh nuair a ghabhas sin a dhèanamh. HWB 0-16a – HWB 4-16a
· Tha fios agam agus is urrainn dhomh a thaisbeanadh mar a chumas mi mi fhìn agus càch sàbhailte agus mar a fhreagras mi ann an raon de shuidheachaidhean èiginn. HWB 0-17a – HWB 4-17a

Cuspairean Sòisealta

· Is urrainn dhomh cunntas a thoirt air pròiseasan fiosaigeach mòr-thubaist nàdarra agus a bhuaidh air daoine agus air a’ chruth-tìre a dheasbad. SOC 2-07b
· Is urrainn dhomh buaidh àrainneachdail gnìomh daonna a dheasbad agus dòighean a mholadh san urrainn dhuinn a bhith beò ann an dòigh nas cunntachail don àrainneachd. SOC 2-08a (also SOC 3-08a)
· Is urrainn dhomh beachdachadh air na buannachdan agus anacothroman an lùib leasachadh cleachdadh fearainn molta agus a’ bhuaidh a dh’fhaodadh a bhith aig an seo air a’ choimhearsnachd, a dheasbad. SOC 2-08bEòlas ro-làimh

Tha cuid de na gnìomhan anns na slighean ionnsachaidh sin adhartach agus a’ togail air eòlasan is builean nas tràithe. Ach, chan eil feum air eòlas ro-làimh air tuileachadh no foghlam fulangais mus gabhar an t-slighe ionnsachaidh seo os làimh. 

Tha na h-eòlasan ionnsachaidh a’ suathadh air taobhan de dh’aimsir agus gnàth-shìde a bhith a’ solarachadh a’ chothruim eòlas sam bith ath-dhaingneachadh a tha aig luchd-ionnsachaidh air na raointean sin mar-thà.

Tha iad air an dealbhadh gu bhith modalach gus an urrainn do luchd-cleachdaidh roghainn is taghadh a dhèanamh air na gnìomhan as iomchaidh do am feumalachdan. 

· Ann an ionnsachadh air a’ bhlàr a-muigh ann an iomadh seòrsa aimsir, tha mi air cunntas a thoirt air an aimsir agus air a clàradh, a buaidhean agus mar a tha i a’ toirt orm a bhith a’ faireachdainn agus mo chlàraidhean a cho-cheangal ris na ràithean. SOC 0-12a (also SOC 1-12a – SOC 3-12a)
· Is urrainn dhomh raon de mhapaichean is siostaman fiosrachaidh cruinn-eòlais a chleachdadh airson co-dhùnaidhean a thional, eadar-mhìneachadh agus a thaisbeanadh agus is urrainn dhomh raon de fheartan a lorg taobh a-staigh Alba, an RA, an Roinn Eòrpa agus an saoghal farsaing. SOC 3-14a (also SOC 4-14a)

Teicneòlas
· Is urrainn dhomh ICT a chleachdadh gu h-èifeachdach ann an diofar cho-theacsaichean ionnsachaidh tarsainn a’ churraicealaim gus fiosrachadh buntainneach a ruigsinn, a thaghadh agus a thaisbeanadh ann an raon de ghnìomhan. TCH 4-03b
· 3-11a

Slatan-tomhais soirbheachaidh
Faodaidh luchd-ionnsachaidh:
· comharrachadh mar a dh’fhaodas aibhnichean tachartasan tuileachaidh adhbharachadh no cur riutha.
· dòighean smachd air sruthadh aibhne a chomharrachadh airson cunnart a lùghdachadh. 

Fianais chomasach
   Faodaidh luchd-ionnsachaidh:
· dòighean a dheasbad air mar a dh’fhaodadh abhainn ionadail cur ri tuileachadh èiginn. 
· modhan casg tuile a dheasbad a tha gan cleachdadh ann an Sgeama Casg Tuile an White Cart. 
· mapa a tharraing a’ sealltainn nan sgìrean as motha cunnairt bho thuil.

Meòrachadh air ionnsachadh
· Dè na cùisean a dh’fheumas luchd-planaidh agus einnseanairean a bheachdachadh ann an leasachadh raointean a’ ruith ri cùrsa aibhne?
· An urrainn dhut smaoineachadh air dòighean eile sam faodadh sinn cuideachadh le casg a chur air tuileachadh? 

Ga thoirt nas fhaide
Tha an t-eòlas ionnsachaidh seo a’ tabhann cothrom air tuilleadh obair com-pàirteachais le eòlaichean àrainneachdail, a’ chomhairle ionadail no einnseanairean ag obair air sgeamaichean casg tuile gus tuigse do ro-innleachd casg tuile a leasachadh. 







Ro-ràdhEòlas ionnsachaidh
Aibhnichean agus tuileachadh

Tha luchd-ionnsachaidh a’ beachdachadh air na pròiseasan ionadail a tha a’ toirt buaidh air sruthadh aibhnichean agus na fuasglaidhean einnseanaireachd a tha sinn a’ cleachdadh gus smachd a chur air tachartasan tuile.

Brosnachadh
Tha cuid de stòrasan taic don eòlas ionnsachaidh seo air am mion-fhiosrachadh ann an earrann ‘Stòrasan feumail’. 

Dh’fhaodadh tadhal air abhainn ionadail ann an cuideachd eòlaiche leithid riochdaire bho sheirbheis nam maoir-coille, Buidheann Dìon Àrainneachd na h-Alba (SEPA) no a’ chomhairle ionadail, taic a bharrachd a sholarachadh airson eòlais ionnsachaidh. 

Gnìomhan comasach
Faodaidh luchd-cleachdaidh an duilleag fiosrachaidh ann an ‘Seata Innealan Saidheans Shaoranaich’ (faic ‘Stòrasan feumail’) a chleachdadh mar phuing tòiseachaidh gus an gnìomhan fhèin a chruthachadh mar thaic don eòlas ionnsachaidh seo.  
· Tha luchd-ionnsachaidh a’ tadhal air abhainn ionadail air an stiùireadh le oifigeach ionadail bho sheirbheis nam maor-coille, SEPA, no a’ chomhairle. Tha luchd-ionnsachaidh a’ deasbad air a’ chunnart tuileachaidh bhon abhainn, cò tha ann an cunnart, dè am fearann air am biodh buaidh agus dè na ro-innleachdan casg, ma tha aon idir, a tha nan àite. 
· Tha luchd-ionnsachaidh a’ cleachdadh an fhiosrachaidh agus an duilleag fiosrachaidh ann an Seata Innealan Saidheans Shaoranaich, a’ cuimseachadh air Sgeama Casg Tuile an White Cart (faic ‘Stòrasan feumail) gus an tuigse a leasachadh do ro-innleachdan casg tuile agus seo a chleachdadh mar bhunait airson aithisg mun sgeama a sgrìobhadh. 
· Tha luchd-ionnsachaidh a’ coimhead an bhidio a’ samhlachadh tuil (faic ‘Stòrasan feumail) agus a’ deasbad dè thachras nuair a dh’èireas an abhainn, a’ bhuaidh air an sgìre mun cuairt agus dè thachradh ann an sgìre bhailteil. Stòrasan feumail
Luchdaich sìos duilleag-fiosrachaidh ‘Seata Innealan Saidheans Shaoranaich’ agus ‘Sgeama Casg Tuile an White Cart’ bho làrach-lìn Deiseil airson Chùisean Èiginn. 

Coimhead ‘Samhlachadh Tuileachadh Aibhne’ air làrach-lìn Deiseil airson Chùisean Èiginn. 

Sgeama Casg Tuile an White Cart – http://www.whitecartwaterproject.org/

SEPA: Mapa tuile aibhne is oirthireach –
 SEPA Flooding Map


Rùn ionnsachaidh
· Am pàirt a dh’fhaodadh a bhith aig aibhnichean ann an tachartasan tuileachaidh agus coimhead ri dòighean air smachd a chumail air an t-sruthadh aca.  

 	

Gnìomhan comasach
· Tha luchd-ionnsachaidh a’ cruthachadh an dealbh fhèin den chuairt uisge, a’ comharrachadh àiteachan a dh’fhaodadh cur ri tachartas tuile. 
· Tha luchd-ionnsachaidh a’ cruthachadh agus a’ sgrùdadh an tomhaisearan uisge fhèin agus a’ cleachdadh an toraidhean mar phuing tòiseachaidh airson deasbad air mar a dh’fhaodas meudachadh ann an sileadh-uisge cur ri tachartas tuileachaidh.  
· Tha luchd-ionnsachaidh a’ cleachdadh Mapaichean Google mar phuing tòiseachaidh airson am mapa fhèin de sgìre ann an Alba a chruthachadh, a’ comharrachadh cheàrnaidhean a dh’fhaodadh a bhith fo bhuaidh meudachaidh ann an sileadh-uisge no aiteamh shneachd. 
· Tha luchd-ionnsachaidh a’ deasbad nan diofar sheòrsaichean uachdair nan coimhearsnachd ionadail, dè thachras do dh’uisge nuair a thuiteas e air gach seòrsa uachdair agus a’ bhuaidh a dh’fhaodadh a bhith aig an seo  air tuileachadh. 
· Tha luchd-ionnsachaidh complete the biodiversity or soil survey (see ‘Useful resources’) to gain an understanding of the importance of soil quality and how drainage affects flooding events.
Eòlas ionnsachaidh:
Cuairt tuileachaidh is uisge






Ro-ràdh
Tha luchd-ionnsachaidh a’ beachdachadh air a’ bhuaidh a dh’fhaodas a bhith aig diofar phàirtean den chuairt uisge (gu sònraichte sileadh-uisge, ruith dheth uachdar agus sùghadh a-steach) air tuileachadh.

Brosnachadh
Tha cuid de stòrasan taic don eòlas ionnsachaidh seo air am mion-fhiosrachadh ann an earrann @Stòrasan feumail’.  

[bookmark: _GoBack]Amasan ionnsachaidh
· Dòighean a chomharrachadh sa bheil diofar earrannan den chuairt uisge a’ toirt buaidh air tuileachadh. 

















Stòrasan feumail
Opal: Suirbhidh ùireach
http://www.opalexplorenature.org/soilsurvey
Opal: Suirbhidh bith-iomadachd http://www.opalexplorenature.org/BiodiversitySurvey
Ceanglaichean ri ùir:
   http://soils.environment.gov.scot/resources/education/

Mapaichean Google http://maps.google.co.uk

Atharrachadh aimsire is gnàth-shìde: A’ chuairt uisge http:// www.educationscotland.gov.uk/ weatherandclimatechange/weather/thewatercycle.asp

https://www.metoffice.gov.uk/learning/weather-for-kids/water-cycle

Faodaidh luchd-ionnsachaidh:
· diofar earrannan den chuairt uisge a chomharrachadh  
· cunntas neo-mhearachdach a thoirt air buaidh gach earrainn den chuairt uisge air tuileachadh.

Fianais chomasach
     Faodaidh luchd-ionnsachaidh:
· an dealbh fhèin den chuairt uisge a chruthachadh 
· mìneachadh mar a dh’fhaodas diofar phàirtean den chuairt uisge buaidh a thoirt air tuileachadh. 

Meòrachadh air ionnsachadh
· Carson a dh’fhaodas sgìre far a bheil mòran crèadhaidh san ùir tuileachadh nas fhasa na àite le ùir gainmhich? 
· Dè dh’fhaodadh sinn a dhèanamh nar coimhearsnachdan fhìn gus cunnart tuileachaidh a lùghdachadh, stèidhichte air na leasanan a chaidh ionnsachadh?

Ga thoirt nas fhaide
Dh’fhaodadh luchd-ionnsachaidh geòlas na sgìre ionadail aca a sgrùdadh agus mar a dh’fhaodadh seo buaidh a thoirt air drèanadh ùireach / tachartas tuile.  

Dh’fhaodadh luchd-ionnsachaidh obrachadh leis a’ chomhairle ionadail gus sgrùdadh mar a tha an t-uisge sna drèanaichean againn ga thoirt air falbh, a’ dèiligeadh ris agus ga thilleadh don chuairt uisge.

